
Oos-Kaap 
 
 

PEARSON PARK 23 tot 25 Mei 2014 
 

Weereens is daar heerlik gekamp by Pearson Park. Silwer skoon kampeer staanplekke 
en ablusie geriewe.  Daar was 25 lede van Oos-Kaap wat die naweek kom kamp het. 
 
Saterdagoggend het baie probeer om ‘n ou vissie te 
vang, maar daar was nie veel geluk nie, die 
muskiete het meer geluk gehad die vorige aand.  
Janu het natuurlik vir sy vriendin probeer wys hoe jy 
met ’n gooi net visvang, maar toe trap hy die hele 
“jetty” mis en beland toe in die heerlike koel water.  
Die dag was bietjie winderig in die oggend, maar 
later die dag het alles lekker rustig geraak en was 
dit selfs warm tot laat in die nag. Die vure het laat-
nag nog lekker gebrand. 
 
Ignus Bessinger het die visvang kompetisie gewen 
met ’n vissie van so 37 cm.  Ander noemenswaar-
dige prestasies was Janu met 3 kort springers, 
natuurlik met die net gevang, en De Wet met 5 vis-
sies wat almal saam amper 50 cm lank was.  Ek 
hoop daar is goeie oefening gedoen vir die groot 
kompetisie wat by Gamtoos gaan plaasvind. 
 
Sondagoggend het ons die kerkdiens bygewoon by 
Sondagsrivier gemeente. Na die diens was daar 
heerlike eetgoed wat deur die gemeentelede vir ons 
voorgesit was. Die res van die dag was die lede, 
wat nie vroeg weg is nie, heerlik gekuier. 
 
Baie dankie aan almal wat gehelp het om dit ’n 
heerlike naweek te maak. 
 
 
Johan Steynberg 

 

Die vangs was maar eina 


